
Intal pais che i savin nou e che i sin nou, a ere une volte e
a e ancje cumo une mont che a somee dute un paneton e...
ator ator aghe.

Di une bande aghe sute, corinte, svelte, lizere e vierte; di
ché ate aghe bagnade, ferme, verde, penze e sierade; par
datir une aghe blancje e picinine che a va e a ven cuant che
aal

Ogni tant I’aghe sute a si rabee cun chei che a no cjatin un
clap ta glerie. L’aghe bagnade a no pos sopuarta chei che a
an coragjo di 14 a svuacagna tas sos pletes di la da cuarde e
ju tire ju tas pleres.










Ma chescj a son aitis discors. Cumo tornin al pais e a la s6
mont.

Us disin che dute la canae (frutins di tete, fruts di asilo,
fruts di scuele) e ancje la mularie che a dis peraulates ma
che a a inmo il sbit intal cfil, a van su st fin ta spice da
mont, tal Jouf dai spiei che ti cein.

Chest al sucét di tant timp, di cuant che al e nassft il pais,
dal timp des aves.

La mont a e sfodrade di arbui fofs di fuees. Ogni volte che
a an un lamp di timp la companie di Lise cun Marc, Gjuli,
Toni, Marie Dolce, Tomas e Edi, invessit di st a cjase a si
inviin su pai trois ancje cence visa nissun.

A van a tistignes, a fa foncs, a gupes pa mestre, a sinti uciei
a cisicasi, a viodi cjavrii a scjampa ma soredut a viodi da
16r capane.

La capane a e li dal Cret dal Ort: un prat di jerbe alte e tal
mieg¢ une buse indula che al ere il Preidi cence cjaf . Ator
ator dal prat tancj arbui e li la 16r capane.

A partissin di cjase cun dugj i 16r armaments, un poucs
denti ta barele e un poucs tai zainets.

A cjapin il troi das pavees, da rive st, plen di curves e di
claps; il bosc intor tant plen di pericui che tu pos ancje
pierditi. A stan un dongje di chel ati e a cjacarin di un
continuo: “Toni, i sei masse strache, no si podaressial fa
une pause?”

“Eh, st mo Marie Dolce, mouf chel ctil!”

(M Personag de tradizion popolar dal ltic.






E alore jé: “Gjuli, Edi, spietaitnus, nou i sin inmo ca ju!”

“Eeeeh! “a rispuindin chei di lontan “cun te al ven not e
sctr di ploe!!!”

“I sin cuasi a pari, sit mo spietaitnus!” scuasit vaint Marie
Dolce (e si, parce che i veis di savei che jé a devente fifone
a pene che a salte ftr di scuele o di cjase, ma se no a a une
lenghe che a tae veri, di solit a no si lasse meti sot i pits di
nissun e inmo a & buine di paca chei aitis).

“Oh, a ere ore che i rivassis!”

Ma juste in chel si sint un begherli: “A si e rote la riode da
barele!”

“Riode? Riode!!! Rovede!”

Alore Toni al tire ftir une cuarde e ja mole ju e i begherle:
“Cjapiti, che i ti tirin su!”

Tun lamp prime dugj in rie cu la cuarde in man e dopo dugj
cul cil par tiere e Tomas inpins a tira flat!

Eju aridi e vie a comeda la barele. Ma al e un ce fa! Tocje
tignile alcade di une bande e ciri di no ribalta dut, che a e
ben cjamade!

Ce biel! Ce gust sta insieme cui tiei amis su pa mont! Edi a

nol tds un moment, curids di dut: e parce chest e parce chel
(che lui al e rivat di pais lontans indula che al tabaiave e al

scriveve intun mft stramp). @

Anol a mai vedfit ni une mont ni I’aghe sute (s’al e par
chel nancje Lise a no veve mai vedude prime 1'aghe
bagnade)!!! ©

@Edi al e nassit e cressiit intun pais dal Orient.
®Lise e ven di un pais dal Maghreb.



Al sa di contes e di misteris e di numars che a fevelin; al sa
fermasi e gjavasi fir dal mont di culi par 1a lontan.

Ma se no al e dut un eletric: “Di ce bande stano i elefants?
E las simies parce i no las iout?”

“Simies!?? Ma ce simies! Chi i sin intune mont, no intune
gjungle. Dai mo, anin indavant!”

“E jo cuant che i jati las bananes i mi fermi! Eco mo!”

Al dis cussi, ma al cjale ator smaraveat, content di chei
amis che a i ulin ben e che a i contin cemft che a son las
tistignes, i foncs velenous e chei no, cemfit che a si fas ffic.
“Jo i viout almancul cuatri-cinc lampadines che si impiin
intal cjaf di Edi,” e veve dite une di la mestre.

“A son fruts che a an tant ce danus. Nou di lampadines i
‘nt vin al massimo trei!”

E no si ere spiegade trop di pui.

Alui ogni tant i tornavin chestes peraules e i someave dut
pui facil... ancje 1a da rive st sbultrant la barele par une
mont che i faseve pore.

Gjuli a conos invessit ducj i misteris platats ta mont, tai siei
nons, tai siei prats, tes sos liendes (no par nue a ¢ stade jé a
cjata il puest par fa su la capane).

La strade a e fadiose, 'arie di mont frescje, i muscui a

no rivin a tigniti in pits. Cumo dugj a fevelin simpri di
mancul: si sintin las fuees che a vosin sot i pits intant che i
zups a saltin di un fros a di chel ati.

“I sin!!!” a berle Gjuli. Ce spetacul!

A alcin i voi: uciei che a svualin sctirs cuintri il cil, pui in
bas pavees di ducj i colors poiades su las roses; par tiere
ucieluts che a cirin la semence, barbasines che a si remenin,
baus picui e slichignous platats sot das fuees. Il prat vert, a
tont ator ator da buse taponade di un clapon.

“I sin!!!”

Siribalte ju dai zainets: clauts, tanaes, martiel, splane,
cuarde, curcjel, manarie, lapis, cidule, metro. Si scjame la



barele: fil di fier, lens, nailons, ondulines, fiers, seghet,
reit.

“I vin di taia un cuatri lencs,” al dis Toni, “e di peaju cul
fil di fier e inclauda i panei!!”

Sot ducj a vore:

“No fasin dutes las pareits, i vin di meti une scjale e fa
un paremans!”

“Il cuviert al ven di ondulines.”

“La reit i la metin a la fin, cussi cuant che al plouf las
fuees a si fermin e a no colin ta barache!”

“Chés pultrones di femines!”

“Pultrones!!! I seis simpri cul cjaf tas niules!”

Ma 16r a no sintin: il rumor dal marcjel, das brees che a
si movin, dai imprescj in vore a taponin dut.

“Trop staiso? I sei stufe di spieta!” a dis Marie Dolce.
“Alore, continue a cjapa st roses! Cussi a si va indavant
ben!” al rispuint Toni.

“Gjuli, almancul tu passimi la cuarde che i lein las brees
che a no colin!”




A si podin juda un cun chel ati, come simpri, ancje fasintsi
coragjo.

“Joi, une glir! I ai pore!”

“Sti mo, a no ti fas nue!”

Une ultime regolade e la capane a ¢ fate.

Pai fruts la capane a € un pont di riferiment, un puest
indula sta di besso6i in pas, par cjacara cence jessi stressats
di nissun, specie di chei di cjase (che forsi se i fruts a i
domandavin s’a podevin 14 in mont a i varessin dit dino o
plr a varessin inventat une scuse).

Par un pouc dugj a tasin, a scoltin il silensi, la robe pui biele.
Marie Dolce a tache: “Voleiso che us conti la storie da mari
e dai cinc fis che a van in Feste? @ O ché di Marie intal Pog
o ché ch’a finis cul Re e la Regjine cul ctil inta farine?”

“Jo ivi conti ché dal ors,” al dis Edi. “Al ere un ors vecjo
che al rivave a malapene a cjamina ma al veve un nit di
afs... cemt che a va indavant i no mal impensi pui.”

“Jo i sai chés da not dai muarts, ma cumo i ai ati pal cjaf:
crodeiso di pui a la sience o ae religjon?”

Toni: “Jo i no crout nancje a Babbo Natale, s’al € par chel.”
“Ma alore no tu as capit che no e une persone, ma che al e
alc che dopo a ti ven denti ’emozion?”

Al sucét simpri cussi, che a si metin a cjacara das 16r robes
e il timp al passe e vie a cjase prime che a suni I'avemarie
che se no... miodr no fevela.

Une di a van stu.. Abas al & dut normal ma insti, vissin da
capane, al & dut un disastro: las brees slanghenades par

@ Mont di Feste.






tiere, nissune besteute, il bosc a nol a pui nancje un ucielut,
pui nissun.
“Cui che al e stat a rompi dut,” al dis Edi.

“Ma ché ploe di chel ati di, no sastu? A rivave ju aghe e
aghe, intal bosc a son ducj scjampats, a son lats vie e a no
tornaran fin che a nol torne dut sut.”

Cualchidun al vai:
“I vin lavorat par nue!”




Edi, che ducj i savin che al veve un cuatri lampadines, al
si sinte tal mie¢ dal prat sore dal clap poiat ta buse dal
Preidi cence cjaf. Tun prin moment nissun a no lu calcole:
chei atis a no capissin ni ce che al fas ni ce che al Gil fa. La
sO muse a e serie, a nol mouf nancje la bocje. A nol e sintat
come il solit, ma cu las gjambes incrosades, i comedons
poiats delicatamenti su las cuesses; i flancs, la schene e il
rest dret come un pal. Al siere i voi e al met las mans une
sore ché ate, a scugjele. Dugj a son a bocje vierte.

Edi a i domande ai siei amis: “Par plasei, slontanaitsi!”

Lu dis cun vous dubiose, al a pore che a i sucedi alc. Ano
si sint nue, nancje une moscje a svuala. Dugj a provin une
sensazion strambe, che a no vevin mai provat inte 16r vite,
une robe pui fuarte da I'emozion: trancuilitat pal silensi
che al ere li ator, come se a vessin di scompari, di no torna
pui su la tiere, une felicitat misare, come che a no saves di
nue. Cualchidun al sintive ator di se une soflade di cjalt,

cualchidun altri al sintive il curviel vueit come une cagoce,
cualchidun al veve las mans cjaldes e sgrisui pa vite.

Ducj a vevin i voi che a i si sieravin e a disevin: “Sieraitnus,
no steit pensa a nue e rilassaitsi!”

A ere une vous fonde, come se al fos un mago che

ur cjacarave e al comandave denti di 16r. Une robe
impressionant, cence sens. In chel moment al ere sparit
dut. Dut il mont al si ere ribaltat cun 16r. E eco che la
imagjinazion di Edi a tache a movisi par 14 dugj in chel ati
mont la che nol ere nissun. Nissun nol sa di trop timp che
al e passat. Edi cuant che al vier¢ i voi al domande ai siei
amis:

“Eisel sucedit alc?”
“No, parce?”

E chestes peraules a saltin f(ir da s6 bocje
intun lamp...

Nol veve nangje finit che dut al torne
a puest. Il soreli al torne a jeva, las
besteutes a tornin a vivi ta mont, i ucieluts a cjanta.
Mil mans a batin i clauts, a si passin i panei,
a tornin a meti la scjale, a fa il cuviert e il
paremans, a meti la reit. La capane
a torne a puest!!! Par un moment

a restin di stuc, a si cjalin ator

smaraveats, a no san ce che al
sta sucedint. Ma dopo si rindin
cont che Edi al veve fate une...
MAG]JIE!!




“Baste sta un moment fers, ancje se a no ti ven il respir,
sintiti tun mont dut di silensi come se si e di bess6i, e

fa une formule magjiche. Las peraules a ti vegnin far di
bessoles,” al dis Edi.

“A mi mi an insegnat che si fas cussi: si a di pensa a ce
che si 1l vei, si a di costrui une frase interie cul verbo e cul
sogjet; metile tune rie; sot di cheste rie scrivi une liste di
nons leats ae situazion (prova magari ancje a meti in rime)
e la indavant cussi... La formule magjiche a ven far di
bessole. A funzione simpri. Al € un segret dal gno pais!”

“Vino di prova ancje nou?” a dis Gjuli.

“Si, dai, ce biel!” chei aitis.

“Jo i ai un pocje di pore, e se dopo al sucet alc di brut?”
pronte Marie Dolce. “In cheste mont,” a continue, “a
no si pos scherca trop. Che jo i sai tantes di chés stories
sucedudes culi che i sai dome jo!!!”

“Dai, conte, conte cumo” la strusse Gjuli.

“Eh, st mo Marie Dolce, se al fos par te si stares ducj a
cjasutes!”

Edi al racomande: “Par prova a fa formules magjiches
provait cui voi vierts, come un zfic di scuele, che se no...
Provin...”

“Curte, perd” al zonte Tomas.

- “La mari e cinc fis a van in mont. La not stesse
a van a durmi intal stali e tor miezenot a
sintin plats a cola, taces a rompisi, barcons a
vierzisi e a sierasi... Ma a fasin fente di nue. La
binore dopo la mari a i domande al frut grant:
“Jacun, ce eisel sucedfit vie pa not?”
“Eh, mari, a e stade neste agne a saludanus.”

Marie Dolce, rebeche:” Séstu
content, cumo?”

“S’al e par chel gno pari a

mi a contade ché da not dai
muarts,” a dis Lise.

Lise: “La not dai muarts un
grup di Preidis e di muinies

a van su pa mont, ta gleisie
ch’a e lassu. Rivats a entrin
denti e a si metin a prea. A rive
not fonde. Stracs, a metin une
dongje I’ate las bancjes e a si
poin. Un Preidi vie pa not al si
svee e al sint movisi cjandelirs,
trima veris, sbati puartes.
Nissun nol a mai sav{it cui

ch’al ere stat a fa dut chel bacan.
Di ché not ali ancje 16r a an capit
che la NOT DAI MUARTS A NO
SI VA SU PA MONT, parce che al e
I"unic di che i muarts a fasin fieste.
Prime a passin a cjase di paringj
par bevi aghe e mangja pan.”

“Si sa che vie pa not i muarts a
vegnin a bevi o a mangja. A sia di
meti pan intun plat e aghe intune
scugjelute e une cjandele piade e
poia diftir dal barcon o da puarte
di cjase,” al siere curt Toni.

Marie Dolce, cuntun fil di vous:
“Cumo i ai pui pore di prime.”

Dut tun moment... fuees che a svualin, arbui che a si
plein, claps che a vegnin ju, butilies che a colin, madons
che a rompin veris... lens a crevasi e cops a sbatisi. Un fisco
che al a movimentat dut il teritori.

Da spice da mont a si bute ji1, cuntun begherli, la Baronie ©.
A e grosse, cjavei sgjavelats e neris, voi ros, vistits sbusats e
plens di blecs, dugj stuarts e miegs fraits, il flat che al puce
di romatic.

Gjuli a si inacuarg e a beghere: “La Baronie!!!”

E Toni: “Ma ce Baronie! S’a no e sunade ancjemo
I'avemarie!!!”

Nol a nangje finit di fevela che si sint tocja par dadr su la
spale, si zire e...

“Aaaah, i ti cjapi” a dis la Baronie corint dafir a Toni che al
va a parasi vissin dai amis.

“Sill! I sei propite jo parce che vuaitis i veis tornat a meti a
puest la capane cuntune formule magjiche. E la magjie la
sai dome jo che i soi la Baronie!”

®Figure de tradizion popolar.



“Beh, viout mo femine vecjate,” a tache a daigji st Marie
Dolce cun dut il coragjo che no veve vfit in vite s6, “che

la capane i la vin fate nou e i vin lavorat dis e dis par fale
e tu tu ulis disfale? E se nou i la vin metude a puest cu la
formule magjiche a ti a no ti free nue di nue!!! Parce che tu
no tu as mai di jeva prime da I'avemarie!!!”

Eco che il clap dal prat si mouf e une vous fuarte a salte fir
di sot tiere.
“Ce fastu tu culi? A no e inmo sunade 1’avemarie!!!”

Planc planc come di un farcadig al salte fr il Preidi cence
cjaf: alt e gaiart, cu la tonie nere, scure e sporcje di tiere.
Al ten il cjaf — scrodeat, rotont come un balon — strent sot
il brag gjestri. Par lui al & une s6 difese e la s6 arme. Tas
mans sporcjes e grandes las ongules a son tant lungjes che
a varessin podt svuarba la Baronie.

Da s6 bocje fine cui dingj zai e stuarts al beghere:

“Va vie, sborf di femine! I ti vevi dite che no Gl pui vioditi
su cheste mont. Tu tu scuegnis salta fiir uste cuant che a
sune I'avemarie. Cumo sparis da mé viste e lasse sta i fruts
che a vivin la 16r vite in pas, che a zuin e che a cjacarin das
16r robes, se no prime ti sgjeveli e dopo i ti fas deventa nere
di paches, capit!!!”

E la Baronie a i dis: “Eh, si po! I (il ben viodi si tu seis tant
coragjous! I no mi mouf di chi fin cuant che no ai copat i
fruts e cumo va fir dai pits, che i mi rangji jo di bessole!”
“Brute, pugolente, rimbambide i no ai sinttit ben ce che tu
as dite! Ripet, se tu as coragjo!”

Il Preidi cence cjaf al si infurie e al fas f{ic e flames.

A comencin a corisi dafir; a la Baronie a i svualin las
cotules e a i svualin ancje i cjavei. Al ere un pandemonio.
Pa prime robe il Preidi a i smalte la man su pa muse a la
Baronie e dopo al cjape su il so cjaf, jal mostre e a i dis:
“Cjale che se no tu vas vie i ti fas la stesse robe a ti!!!”

Intant che la Baronie e il Preidi cence cjaf a barufavin la
Mont Spigade a veve tacat a vei il cjapiel e Toni al si ere
inacuart: “Cjalait! La mont spicade!”

“E alore?” a domandavin dugj. “Ce sucediel cumo?”
“Al vai il gjaul!”

“Oh, Signor! Ce sucediel?” a domande Marie Dolce.
“Al plouf!”

Las niules a cuvierzin un pouc il soreli
e a spandin las 16r lagrimes dapardut. '
Toni al dis:

“Us ai di pandi un segret! Cuant che al plouf

=0

e al e soreli si petenin las stries!”

Alore in chel moment la strie a smantele la s6 tonie e
nere ta l’arie, a tire fir une borse: nere ancje ché.

La man grande e pelose a entre ta borse e a tire fiir

un sgabel; a lu poe par tiere e a si sinte, a pare sot

la cotule sot dal ctil par che a no si viodin las gjambes.
Di une ate borse, cheste dute colorade, cu la s6 calme
a tire fr un spieli e une petenele. A alce il spieli A
e a si cjale smaraveade: si viout come la pui biele

principesse dal mont. In chel moment si petene

cun dolceze. I voi a lusin da s6 bielece crodude. .

Il Preidi cence cjaf al aprofite par salva la vite dai fruts.

A ur fas segno cu la man ¢campe di lai dongje, tignint il so
gjaf davant di 16r, poiat sul pet, e a ur dis cun vous dolce e
basse, par che a no sinti la strie: “Jo i sai che subite al smet
di plovi. Scjampait, lait vie! Lait datir di chel arbul: a son
dai claps che pescjantju a si trasformin in cjavri. Montait
sore. Stait atents dal buron: a us glot facilmenti.”

Lor a van.
Marie Dolce
come al so

solit a sbrisse inta
bocje dal buron. I
cjavrii si inacuarzin e a si
blochin di colp come un
ingranagjo. Tomas al clame
di corse il preidi.

“Trivil!!” al dis chest.

E si tufe tal buron come intune
pissine. Al fas salta fGr une cuarde
disint une formule magjiche che al
veve sint(it di picul da Baronie.

La Baronie ridint a dis: “Par merit da s6 amiute i sei rivade
a butalu tal buron cence fastidis, dula che a sara la s6
tombe!”

Ma... il preidi al salte fGir da buse come une saete, cun
Marie Dolce tal brag: “Tu crodevis di vei vinte la partide!



Grazie ai tiei insegnaments i rivi a fa compari dai ogjets!”
Marie Dolce dute rosse lu cjale e a i dis: “Gno salvador!
Grazie!” metint las mans incrosades vissin da muse.

“I vores jessi une muinie!”

“No stin a pensa a chestes robes sessuals che une muinie e
un Preidi a no podin jessi inamorats: nou i vin di lassasi.”
“Va ben!” a dis cun vous displasude Marie Dolce.

Dugj i cjavri cui fruts a tornin a metisi in moto.
“Coreit! Coreit!!” a disevin i fruts “se no la Baronie a nus
cjape!!!”

E vie viers il Jouf dai spiei che ti cein! Il prin cjavrial al
beghere: “Al a finit di plovi! Cumo i cjatareis 1’arc di Sant
Marc. Ognidun al a di picjasi intune rie di color e sbrissa ju
tignintsi cu las mans. Si cjatareis intal sigtir. Cualchidun a
us spiete.”

“Siglirs?” a domande Gjuli.

“Saltait! Svelts!”

I fruts a saltin cul clir in bocje. A si picjin, prime un e dopo
chel ati, e a sbrissin ju come tal glac. Une vous dolce e dis:
“No stait a vei pore! I sei une vuestre amie! Us spieti!”

I fruts un a la volte a sbrissin ju.

“Dula sino finits?”

“I sin tal Tiliment!!!”

“Oh!!” Lise a si zire smaraveade di ca e di 13, a osserve
dut, come se dut al fos periculous. “Cjalaitsi ator, al somee
di jessi intun ati mont!”

“Cjale! Il soreli al riflet ta lacje.”

Al é bielissim: al somee une sclaride di lune.

7%

Dugj a vevin sbigule e freit. Intun moment da I’aghe a ven ftir
une imagjine bielissime che a dis:

“Ce faseiso culi, fruts? No steit a vei pore di me ancje si samei
triste! A son i omps che a mi fasin inrabea.”

Gjuli a domande: “Cemft mai nus conostu?”

“Jo us viout simpri cuant che i passais cui vuestris amis sore
dal puint.”

E po a continue cu la s6 vous dolce e cu la s6 pazience:
“Vignit datir di me e si cjatareis tal siglir. Jo i sei ’aghe! Us
uidarai far di chi!”

Ma 16r a si cjalavin ator. A ur someave di jessi su la lune: no
tu viodevis nancje une cjase, no tu sintivis nissun rumor,
dome il cisica da I’aghe e dal aiarin che al soflave. Ator ator
pieres e aghe.

Se tu cjalavis fis i claps lusints, tu pensavis di jessi un
esplorador che al a scuviert un ati pianeta, dut un plagal
grumbulous gris clar, in ca e in la lacje che a ti cee e arbui
intirs cun dutes las radis strissinats a durmi tal mieg dal
Tiliment.

Dome alcant un pouc i voi, a gjestre monts, a campe monts,
par datir monts e davant aghe, planure, niules come svuales di
agnui. Las spices das monts blancjes di neif, tortes decorades
di arbui e di sucher a ridin contentes come par di: “Fruts,
ziraitsi e cjalaitnus, no sino bieles cun chest vistit di lusor?”

Ce biel! Dugcj a son incjantats. Cualchidun al prove a buta

un clap: al fas un rumor delicét, che al plas. Las muses a son
freides, las gjambes a trimin. Las aghes lontanes a vadin pa la
16r strade.



Cjamine che ti cjamine a rivin sot dal puint di Braulins e
Toni si met a conta: “Gno nono a mi a dite che culi une
volte a nol jere il puint. Par traviersa I’aghe a si doprave
une barcje o une cate che a funzionavin cussi: il barcjartil

al tignive in man une lungje stangje che a finive cuntun
spunton di fier, la puartave ta grave e cuant che al cjatave
un grump di claps dfrs al rivave a taid 1’aghe, a sposta la
cate e a riva di ché ate bande. Cuant che i tornin a scuele us
fasarai viodi la foto!”

“La ai ancje jo, se al e par chel,” al zonte Edi.

Cjaminant a tornin a sinti la vous da I’aghe: “Fruts, lait
indavant: subite al ven il puint di Pingan. No steit a vei
pore: las monts plan planin, une a une a si svissinin. Jo i
varai di passa tal mieg. Stait atents. Ancje parce che jo une
di chi mi sei rabeade, i ai fat cola il pilon che al rezeve il
puint! Ma cumo al e dut a puest.”




Tomas al e avilit, al ten il cjaf bas e al cjale par tiere. Ma dut
tun colp al alce i voi e al beghere: “Il puint!”

Dugj a restin a bocje vierte. Il puint al e alt metros e metros,
che cjaminant sore a ti ven l'inzirli. Nol e ni dret ni arcat e
al entre di ca e di la tas monts.

L’aghe a si alce: a & calme e a scor come une lipare in olme.
A é dute strete, a si sclice e a devente blu scure e ancje
verde. Ma juste passat il puint si slungje e a si libare ta
plane, in tancj ramags celescj intal mie¢ das graves.

I fruts a cirin di clama chei che a passin sore dal puint,
ma la int denti das machines a no ju rive a sinti, o parce
che culchidun al veve la radio a plene bocje o parce che a
cjacaravin a plene vous.

“Cemfit fasino a 1a sore dal puint?”

“Une soluzion a sares: rimpinasi intun pilon!”

“Bravo furbo! Pilons no ‘nd &!”

“Lin datir da l’aghe.”

L’aghe a cor e i fruts dafir. Si sint odor di mar. L'aghe a si
cuiete, a no si mouf, ferme imobil come se a no fos vere,
messedade cul vert e il blu. A lasse distira i arbui tal so blu,
prime di entra tal mar.

“Indula sino?”

“Il tabelon! I sin a Lignan!”

I fruts a corin a corin e a si jatin ta splaze: a si butin
par tiere, si tornin a alca di scat, a corin come mats. Lise
a cjamine smaraveade parce che a no a mai viodt un
paesagjo cussi biel.







Davant di jé il mar cuiet, di lontan tantes ondes si svissinin
pigules viers la splaze.
I ven su:

E l'aghe

a ondes a mir

a no mir mai

e a mir

a 1o mir mai

e a mir

intant che a fas il madr ©

Al somee che il mar nol finissi pui: I’aghe a e limpide,
spieli dal cil; di lontan verde, dongje celeste.

Il mar al e dut celest

Il mar al e dut cuiet

Intal ciir un berli

di contentece. E dut al e cuiet.

Su la rive alghes distirades a cjalin il soreli. Cualchidun al
si rodole, al salte, si bute tal savalon. Trei fruts a si metin a
scava, a parin fir il savalon cu las mans, i voi fis inte buse
e cul ctl pa l'arie. Un al gjave las scarpes e i cjalguts e al
partis corint viers il mar. Chei aitis dafir, zuant e corint su
la rive, la che il savalon al e fof:

Planc il savalon
Jenfri i deits al sbrisse vie
al torne tal mar ®

© Roberto Piumini, Io mi ricordo, Nuove Edizioni Romane.
™ Sandro Penna, Poesie, Garzanti.
® Imma von Bodmershof, La meridiana, Scheiwiller.




La splaze a é plene di montagnes di savalon e ator ator dute
sbarade di brees e breons inclaudats. A no si viout anime
vive. A son di bessoi: fruts e mar.

“Anin a telefona!” a dis Marie Dolce che a voleve visa sb
mari che a ere a Lignan. Di lontan a viodin une cabine
telefoniche, a i corin incuintri ma...

“No!” “No si pos nancje telefona!”

La cabine a e sierade, une stangje di aluminio metude par
traviers a bloche las puartes; denti il telefono al e cuviert di
un sac di nylon neri, sul veri da entrade al e tacat un blec di
cjarte; si lei in tantes lenghes: “La cabine no je disponibil.”

Il veri da puarte da buteghe dongje al e rot: cualchidun al a
tirat une clapadade.

A cjaminin, a cjaminin: ator pas strades no € anime vive.
Las buteghes, i palags, las vilutes, las cjases, las gjelataries, i
bars a son sierats, disabitats.

Une sole cjase a a i barcons e las persianes verdulines, las
puartes che a menin difiir ta linde, viertes. Ma... il curtil al e
plen di rudinags e un cartel al a il disen dal divieto di entra.

A tornin viers il mar. Pal marcjepit al e dificil di 14 indavant.
Al e plen di savalon, cuant che si cjamine il savalon al entre
tas scarpes, al penetre tai cjalcins dai fruts e cuant che a
plein i deits a sintin dut un crica fastidious, fin.




Pui indavant la splaze sbarade di brees a lasse passa i fruts
che si gjatin tune strade lungje di brees, che a rive fin tal
mar come un puint, e a finis slargjantsi come une place
taronde. Tal mieg di cheste place une grande cabine rosse,
che a somee une enorme “Letter box”, come ché viodude
tai libris di ingleis.

I fruts a corin, si cjatin sore dal mar. A cjalin inst1 e a viodin
il cil plen di cocai. Lise a tire flir un grant toc di panea
comence a sfrugonalu e a clama i cocai.

I cocai a vegnin un a la volte, a vierzin las talpes e planc
planc a aterin sul mar: a ‘nd & une maree.

Edi al dis: “I vin di metisi in cercli, dasi la man. Jo i mediti
sintat par tiere. Vuaitis i pensais une soluzion par torna a
cjase; provait a inventa une formule magjiche come che i
ai fat jo sul Sant Simeon e come che a nus a fat impara a
scuele la maestre. Al gno trei, ducj insieme! Un-doi-trei!”

Arie, fanus torna a cjase neste
niules, neif e tampieste.

No sta vei pore da lontanance
fumate, zilugne e glace.

Fanus fa un biel viag

ton, lamp, ploe e burlag.

No sta fermati mai

fin che il Sant Simeon no viodarai.

Tornin a cjase neste, tornin!
biciclete, moto, motorin.
Cjataitnus, cjataitnus, lontans sin ancjimo

’ machine, vespe, ape, risscio.
Tal nesti pals si viodarin
cjar, cariole, barele, barelin.

-_— Cocdi vignit ju e portaitnus insu
sisilute, balarine e cucu.
Tornin tal nesti paisut
parussule, favite, scricut.
Svualin vie! Ma a la Baronie nou atents starin
luier, gardelin, rusignulut e passarin.
Coreit lassu! A nus spiete il Preidi cence cjaf
scusson, moscje, gjespe e df.
Ce sino, inmo a Fevrar? Al e un més plen di rosutes
nits, plumes, catutes e svualutes.
Cetant contents che a saran fruts e frutes
dordei, franzei, parussulutes e colombutes.

Ducj i uciei che a svualin sore di dut
‘Sefon, Palonie, Sclavut.
Puartaitnus tal pais di Bordan

Asine, Bearc, Blas e Jan.

Ducj a nus stan spietant ta placute
Molene, Freide, Cunzele, Pascute. ©

© Sorenons di fameis dal ltic.




Dopo vei fat las formules magjiches ducj i fruts si alcin
inpins. Edi al e 'unic che al reste sintat. Da s6 bocje al salte
far “Compiuter” “i

i

internet” “e-mail” “casa.”

Lise a dis: “Jo i ai il compiuter e i ai ancje une e-mail
personal!”

Dal lamp Lise si cjape su1 e a cor viers il centro di Lignan.
Chei aitis, figuraitsi, a i corin datir sfladassant, plens di
seit. A corin viers la uniche gjelatarie vierte. Dif(ir al & plen
di cjadrees blancjes, schierades. Lise si ferme, a spiete ducj
e dopo a dis:

“I ai vit come une schegje intal cjaf che mi a lassat une
bielissime idee: cuant che i entrin denti di cheste gjelatarie
intun cjanton al € un compiuter, che fracant un boton...”

A no finis il discors, parce che a e curiose. A entre par
prime, chei aitis datir, a va dongje dal compiuter, a digjite
la s6 e-mail.

Dal lamp i fruts a viodin une plere ribaltade, nassude dal
compiuter. Cheste plere a zire e ogni volte a gambie color:
dal pui sctir al pui clar al pui sctir. E nol e dut: ogni volte
che a zire e a gambie color, a si sbasse e cuant che al rive il
neri a supe st dugj i fruts.

Lor a no san pui la che a son. A si gjatin intun paesagjo
fantastic, gntf, di color blanc. Di lontan si vioét une niule
divierse di dutes. La niule si sposte fint a riva sot da plere.
In ché volte i fruts a capissin che a si trate di une niule fate
di cocai.

Blancs come la neif, las svuales come linz{ii che, metfits a
suid in timp di aiar, si alcin su e a svualin viers l'alt. A an,
i cocdi, las cates pleades par datir, miezes taponades das
plumes da panse, tant che un carel di aereo. La plere a zire
e i cocai la puartin indavant zirant cun jei.

I fruts a svualin sore das niules e a viodin dut il paesagjo:
i cjamps, il nastri d’arint, las fabriches, las cjasutes pigules
picules come furmiutes. Ai fruts ur ven l'inzirli. Cuant che
un al sta par cola, i cocai lu sburtin inst.

Ce divertiment! Al somee di salta sul jeton di mame e
papa. Al somee propit di jessi intal paradis: dut blanc.

Dopo un pouc la plere a smet di zird e ju spude flr, e i
cocadi a aterin cun dolcece, a poin ducj i fruts diftr da 16r
puarte di cjase. I fruts cu las manutes a si sfreolin i voi,






dopo a ju alcin e a viodin robe blancje cola dal cil. Sul
moment a pensin: “A son las plumes dai cocai!”

Ma cuant che a ognidun di 16r a i colin intas mans a disin:
“Cjale! Plumes glacades! Blangjes, fofines, glacades, in man
a van in aghe!”

“Ma ce! Ché chi a e neif! LA NEIF!!”

I flocuts di neif a colin delicatamenti ta strade e tai prats,
su pa mont.
“A & une robe biele di ce di!”

I fruts a zuin dugj insieme inta neif fin cuant che las 16r
maris a disin: “Fruts! A e sunade I’Ave Marie! Vignit a
cjase!”

Marc al dis: “Al e mior 14 a cjase prime che a tachi a zira la
Baronie!!!”

Notis sul progjet
Silvana Schiavi Fachin

La storie Aghe sute, aghe bagnade e salte fiir di un progjet european di
ricercje su la scriture creative e colaborative fate cuntun grup di fruts
di 4e e di 5e de Scuele Elementar “A. Manzoni” di Bordan tai agns
1999-2001. La ativitat, seont des liniis-guide preparadis di pueste dal
grup di ricercje, e je stade inviade e sostignude in Fritil des mestris
Laura Nicoloso (talian e furlan) e Vianella Maestra (inglés e furlan)

te suaze di un progjet european titulat Cemiit sostigni lis abilitdts di
scriture te lenghe minoritarie dai fruts bilengdi / Supporting the Teaching
of Literacy Skills in the Minority Languages of Bilingual Children. La rét di
scuelis e cjapave dentri la scuele furlane cun tré lenghis (furlan, talian,
inglés), une scuele scozese cun dos lenghis (gaelic e inglés), une
scuele irlandese cun dos (gaeilge e inglés) e une scuele galese ancje
ché cun dos (galés e inglés).

Il progjet al previodeve che i fruts a scrivessin dos storiis: une
origjinal (own story), ogni grup par so cont, e une coletive/
colaborative (shared story), un toc parom, un cjapitul par ogni grup.
La lenghe comune di comunicazion e je stade I'inglés. Ducj i tescj a
son stats voltats par inglés. Pai fruts furlans si a proviodit a volta lis
parts fatis inaltro ancje par furlan cussi a an podiit lavora cu lis dos
versions a front.

Il progjet al € nasstt par prudeld la capacitat di scriture creative tai
fruts europeans inscuelats intune lenghe di minorance e une o dos
altris lenghis.

Lant dafir lis liniis-guide lis mestris a an inviat une ativitat di pre-
scriture discutint cui 16r scuelars intor dal probleme di ce che al vl di
fa part di un grup social: storic, imagjinari, ancje spazial o cibernetic
di mt che i fruts a podessin fronta cuistions leadis ai aspiets di
identitat, dal sintisi part di une comunitat e tal stes timp deventa
citadins di un stat, de Europe, dal mont.

La storie e je stade metude adun prime a v0s, lassant che i fruts a
fasessin lis 16r propuestis e che a decidessin lis sieltis. Il test definitif
al & il risultat di lungjis discussions sui contignfits e su lis formis de
lenghe.

Ae conclusion dal progjet lis scuelis a an met(it adun cuatri storiis
origjinals e tré condividudis.

Cheste che o publichin e je la storie origjinal scrite dai fruts di Bordan



e e spiele, par une part, il “genius loci”, e par une part la voie di tira
dentri i letdrs tai labirints de 16r imagjinazion.

Sul plan de grafie o vin lassadis des formis che a spielin lis variants
di Bordan e di Tarnep, i pais dai fruts (es. a ¢; las mans; aes = dfs; dti
= altri; nou = nd; chestes peraules; las mans incrosades; das graves; das
machines; las manutes; las svuales e v.i.) e ancje cualchi talianisim
(disabitdts; divieto; aprofite; pandemonio; infurie e v.i.) plui cualchi
foresterisim (compiuter; stress e v.i.) tant che spie de pression de
lenghe uficial sul furlan dal Itic e di peraulis forestis che aromai a son
jentradis tal Gs.

Tal cors de ativitat a son stadis dopradis ancje formis di scriture
funzional cul supuart des gnovis tecnologjiis — pueste eletroniche

(e-mail), elaborador di tescj (word processor), Internet — in tré lenghis:

furlan, talian e inglés.

Cul scrivi in plui lenghis, metint a front formis e funzions che in

ogni lenghe a mudin seont la situazion, I’argoment, l'interlocutor,

i regjistris e i stii discorsifs e scritoris, lavorant cun plui sistemis

di grafie, i scuelars, planc a plang, a cjapin cussience che dai trats
tipologjics a son compagns ma che a esistin ancje des diferencis plui o
mancul grandis passant di un sisteme a di chel altri.

Al é stat un plasé e un ondr lavora cu la scuele di Bordan. Lis mestris
a an metude dute la 16r competence e la 16r passion. Pai fruts nol e
stat un compit, ma un “cocal” par svuald dal Sant Simeon fintremai al
mar.

I autors si clamin: Andrea B., Ketty, Irene, Erica, Andrea P., Alex,
Giuseppe, Alessia, Francesca, Julian, Mirko, Luca, Maicol, Ylenia,
Catia, Ayelen, Andrea R.

Grazie a dugj 161, a lis mestris, a Morag M. MacNeil, la coordenadore
dal progjet, e a Stefania Garlatti-Costa che e a voltat ducj i materiai
dal furlan al inglés e dal inglés al furlan e che e a fat ancje la revision
grafiche de storie.

Notis sul lavor
Laura Nicoloso, mestre di Bordan

La storie e je stade scrite di fruts di cuarte e di cuinte te scuele a

timp plen di Bordan. Imagjinait un picul pais dal Fritil di vué e la s6
canaie: fruts che a imparin a cognossi, a cognossisi, par vie che no
ducj no son nassfits ali, a cressi intal savé jessi e intal savé fa, ognidun
cul so pas e ognidun cu lis olmis di patrimonis culturdi inlidrisats e
sfidts in tieris ancje lontanonis, pandudis di lenghis che a son il 16r
spieli. Imagjinait une scuele che e siel¢ di no imboconéju, i fruts, ma
di metiju tes cundizions di podé cjata il mat di fa sbutula ce che a

an madressit tai 16r prins agns di vite, a contat cuntune comunitat,
dentri di <un> pais. Une scuele che e scolte, che e cjape st e e cir lis
modalitats e lis clafs par ri-elabora, stramudant abilitats par che si
cressi in cognossince e in competence. Al € come se si ves dome di
juda a vierzi libris che si san za, par impara a lei lis 16r pagjinis: ufrii
imprescj che a coventin, sticant sgrimie, fantasie, voie di cognossi. In
chestis cundizions la storie e je nassude e si € dade dongje: no robis
cuissa ce strambis o fantasiosis. La fonde al ¢ il genius loci, che pai
natifs e je sostance vivude e scoltade, par chei altris e je element di
fantasie e di scuvierte di robis di un altri mont.

Par scrivi — e dome cui chel al a i 16r sfueis in man al sa trop e cun ce
gust che a an scrit - si son sielts e dividtts, miscligantsi par etat, par
capacitats, par simpatie o par rivalitdt, pal jessi feminis o mascjos... Il
letdr atent o di mistir si inacuarzara di un passac di formis semplicis
di conta (es. il dialic cun finalitats narativis des primis parts) a

formis plui complessis; testemoneance de strade fate pe incressite di
competencis linguistichis.

La esperience e pues sei fate di ogni bande: di ogni bande si
incuintrin fruts di divignincis diferentis, ogni Itic al a storiis antighis
che a dan sgrisui di pore o significats a Itics cognosstits o di scuvierzi;
ogni scuele a cir di insegna i trucs dal ‘mistir” di scrivi. Se no parce si
disaressial Umwana si uw’umwe, ven a sta che al covente un pais par tird
sit un frut. Par concludi che “a coventin fruts par scrivi la storie dal 16r
pais”.



Notis su la lenghe
Stefania Garlatti-Costa

11 test di Aghe sute, aghe bagnade mi e rivat, par che lu riviodes dal
pont di viste linguistic, intune version ricopiade de insegnante

o plr te scriture origjinal fate dai diviers grups di fruts. In buine
sostance si tratave di un test scrit te variant di Bordan, cuntune fuarte
incoerence interne: se al e dificil (se no, al di di vué, impussibil) che
une persone (figurasi un pais) e cjacari simpri te stesse maniere, cu
lis stessis soluzions fonetichis, morfologjichis, sintatichis, al & natural
che une classe di fruts no podés dopra chel stes furlan. In pratiche: i
fruts a podevin jessi di Bordan, ma ancje di Tarnep; a podevin jessi
influencats dal furlan de mari che e jere di un altri pais, o di chel de
mestre che e jere di un altri pais ancjemo; o ptir savé il furlan poc se
no nuie, e ¢japalu s come che ur vignive mior.

La mé decision e je stade ché di risolvi une part des incoerencis
internis datr de fevelade di Bordan, par esempli te jessude des
peraulis e te forme dai articui, dai pronons personai atons, des
proposizions articoladis, stant che une variabilitat cussi grande

e vares podiit cred cualchi disorientament tal letor. Une cierte
variabilitat, in ogni cas, e je restade: par esempli o podarés cjata
diviersis variants di un stes leme, par es. begherd dongje di begherla.
Pal rest il test al & chel metfit ju dai fruts, cu lis peraulis e struturis
pensadis di 161, in cualchi cas ancje cun conis origjinai: par es., la
strie a smantele la s0 tonie ta I'arie dula che smanteld al recupere il so
significat di gjavdsi la mantele. Tal cas di cualchi variant local avonde
lontane dal standard (curcjel par curtiel, lenc par len) si & pensat

che il contest al podes sclari dubis eventuai. Cun di plui, il test al
presente diviers prestits adatats (paesagjo) o no adatats (divieto) de
lenghe taliane, come che e spieghe ben Silvana Schiavi Fachin te s6
presentazion.

Tes soluzions grafichis si e lats datir, come che al & natural, de grafie
uficial, pleantle pero ae trascrizion de oralitat de variant: duncje canae
e no canaie, tae e no taie, il e no vill. Simpri par rispieta la oralitat dai
fruts, si e doprade la elision ancje cul articul la e cun se e che seguits di
a o al, dula che le vevin segnade i fruts.

